
KHA VHA VHE NA VHUPFHIWA 

 

THAMBO YA MAHUMBULWA 

  

MULAYOTIBE WA MVETAMVETO YA FHETHU HU DZULAHO MIRAḒO YA 

PHALAMENNDE WA 2026 

 

Komiti ya Tshifhinganyana ya U sedzulusa na U khwinisa Mulayo wa Bodo ya Ndaulo ya 

Fhethu hu Dzulaho Miraḓo ya Phalamennde (Mulayo wa 96 wa 1998) i ramba vhathu vha 

kwameaho vha zwi takalelaho na vhathu u rumela mahumbulwa o tou ṅwaliwaho nga ha 

Mulayotibe wa Mvetamveto ya Fhethu hu Dzulaho Miraḓo ya Phalamennde wa 2026.  

 

Zwipikwa zwa Mulayotibe  

 

Mulayotibe u ṱoḓa u fhelisi Mulayo wa Bodo ya Ndaulo ya Fhethu hu Dzulaho Miraḓo ya 

Phalamennde wa 1998; u itela u ḓivha na u laula u vha hone ha fhethu hu dzulaho miraḓo ya 

phalamennde, na u avhelwa ha dzinnḓu fhethu hu dzulaho miraḓo ya phalamennde; u ta 

Phalamennde sa muṱhogomeli na mushumisi wa fhethu hu dzulaho miraḓo ya phalamennde; 

u thoma na u laula Bodo ya Ndaulo ya Fhethu hu Dzulaho Miraḓo ya Phalamennde; u itela 

vhuvhusi ha Bodo na mushumo wayo wa u tikedzea Phalamennde sa muṱhogomeli na 

mushumisi wa fhethu hu dzulaho miraḓo ya phalamennde; u itela u thomiwa ha Komiti ya zwa 

Vhudzulo fhethu hu dzulaho miraḓo ya phalamennde na u itela vhuḓifhinduleli na mishumo 

zwawo; u itela Tshumelo ya Mapholisa vha Afrika Tshipembe fhethu hu dzulaho miraḓo ya 

phalamennde; u khwinisa Mulayo wa Ndaulo ya Ndaka i sa sudzulusei ya Muvhuso wa 2007; 

na u itela mafhungo a elanaho na zwenezwi. 

 

Mbudziso, khathihi na makumedzwa o tou ṅwaliwaho, zwi nga livhiswa kha Komiti ya 

Tshifhinganyana ya U sedzulusa na U khwinisa Mulayo wa Bodo ya Ndaulo ya Fhethu hu 

Dzulaho Miraḓo ya Phalamennde, zwo livhiswa kha Dokotela Vho Anneke Clark, kha imeiḽi 

aclark@parliament.gov.za. U engedza kha mahumbulwa o tou ṅwaliwaho, vha humbelwa u 

sumbedzisa u takalela havho ha u ita makumedzwa nga u tou amba kha Komiti ya 

Tshifhinganyana. 

 

Ḓuvha ḽa u vala ḽa makumedzwa o tou ṅwaliwaho ndi Ḽavhuṱanu ḽa 14 Ṱhangule 2026. 

 



Khophi dza Mulayotibe dzi nga humbelwa  nga luṱingo kha Dokotela Vho Clark kha sele: 

081 360 1431 kana dza wanala nga nḓila ya eḽekiṱhroniki kha webusaithi ya phalamennde 

(www.parliament.gov.za). 

 

Yo bviswa nga Muhulisei Vho CM Masina, MP 

Mudzulatshidulo: Komiti ya Tshifhinganyana ya U sedzulusa na U khwinisa Mulayo wa Bodo 

ya Ndaulo ya Fhethu hu Dzulaho Miraḓo ya Phalamennde  

